Nafarroako Parlamentuko Mahaiak, 2011ko irailaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, aurrekontuko diruan 2012rako muga gisa ehuneko 2,95eko beherakada ezartzearen arrazoiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

Nafarroako Gobernuak aurreikusi duenez, Nafarroako 2012ko Aurrekontu Orokorrei buruzko Foru Lege proiektua prestatzerakoan, aurrekontuan jarriko den diru-kopuruaren muga % 2,95 murriztuko da.

Hori ikusirik, parlamentari honek hauxe jakin nahi du:

1.- Portzentaje hori zehazteko, kontuan hartu al da egungo zerga-errealitatean aldaketarik egitea?

2.- Zergen arloan aurreikusitako aldaketa bakoitzarekin diru-sarrerak zenbat handitu edo murriztuko diren jakin nahi dut.

3.- Zehazki, aurreikusi al du Nafarroako Gobernuak ondarearen gaineko zerga berrezartzea (edo egungo 0 tipoa aldatzea) edota antzeko zergaren bat sortzea?

